
Հայաստանի Հանրապետության կառավարությունը որոշում է.
1. Սահմանել որ.
1) Հայաստանի Հանրապետության կառավարության կողմից ձեռք բերված՝ նույնականացման քարտ կարդացող սարքերը կազմակերպություններին (շահառուներին) են տրամադրվում ինքնարժեքով՝ 3500 դրամով.
2) պետական և համայնքային կառավարչական հիմնարկներին, պետական և համայնքային կազմակերպություններին նույնականացման քարտ կարդացող սարքերը տրամադրվում են անվճար՝ պետական կառավարման համապատասխան մարմնի, մարզպետարանի, Երևանի քաղաքապետարանի միջոցով.
3) ԳԱՂՏՆԻ.
4) նույնականացման քարտ կարդացող սարք ձեռք բերելու նպատակով «Կենսաթոշակային համակարգի իրազեկման կենտրոն» հիմնադրամին է ներկայացվում.
ա. պետական կառավարման համապատասխան մարմնի ղեկավարի (մարզպետի, Երևանի քաղաքապետի) գրությունը՝ նույնականացման քարտ կարդացող սարքերը ստանալու համար լիազորված անձի տվյալների և սարքերի անհրաժեշտ թվաքանակի վերաբերյալ, կամ 
բ. գանձապետական հատուկ հաշվեհամարին անհրաժեշտ գումարի վճարման անդորրագիրը և կազմակերպության գրությունը, որը պարունակում է կազմակերպության ՀՎՀՀ-ն, անվանումը, սարքը (սարքերը) ստանալու իրավասություն ունեցող անձի անունը, ազգանունը, ծննդյան օրը, ամիսը, տարեթիվը և անձը հավաստող փաստաթղթի տվյալները.
5) Հայաստանի Հանրապետության կառավարության 2013 թվականի  փետրվարի 7-ի N 139-Ն որոշմամբ «Կենսաթոշակային համակարգի իրազեկման կենտրոն» հիմնադրամին որպես դրամաշնորհ տրամադրված 90,580.0 հազ. դրամ գումարից 9,685.1 հազ. դրամը փոխանցվում է Հայաստանի Հանրապետության կառավարության 2013 թվականի հունվարի 16-ի N 31-Ն որոշման 13-րդ կետի համաձայն բացված գանձապետական հատուկ հաշվեհամարին:

2. Ընդունել ի գիտություն, որ Հայաստանի Հանրապետության կառավարության 2013 թվականի փետրվարի 7-ի N 139-Ն որոշմամբ «Կենսաթոշակային համակարգի իրազեկման կենտրոն» հիմնադրամին որպես դրամաշնորհ տրամադրված 90,580.0 հազ. դրամ գումարից նույնականացման քարտ կարդացող սարքեր ձեռք բերելու և սարքերը կազմակերպություններին (շահառուներին) տրամադրելու ուղղությամբ կարող է ծախսվել առավելագույնը 80,894.9 հազ. դրամ` ներառյալ Հայաստանի Հանրապետության պետական բյուջե վճարման ենթակա 11,559.2 հազ. դրամ ավելացված արժեքի հարկը:
3. Ուժը կորցրած ճանաչել Հայաստանի Հանրապետության կառավարության հունվարի 16-ի «Նույնականացման քարտ կարդացող սարքերը բաշխելու մասին» N 31-Ն որոշման 1-ից 12-րդ կետերը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ աշխատանքի և սոցիալական հարցերի նախարար Արտեմ Ասատրյան

Տեղեկանք-հիմնավորում
«Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումը մասնակի ուժը կորցրած ճանաչելու մասին» Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը

Նախագիծը ներկայացվում է ի կատարումն ՀՀ կառավարության 2013 թվականի  փետրվարի 7-ի N 139-Ն որոշման:
2012 թվականին ՀՀ պետական բյուջեից հատկացվել է 67,200.0 հազ. դրամ՝ 20000 հատ նույնականացման քարտ կարդացող սարք ձեռք բերելու համար (56,000.0 հազ. դրամ՝ սարքերի գինը, 11,200.0 հազ. դրամը՝ ավելացված արժեքի հարկը):

Ձեռք բերված սարքերից շուրջ 5100 հատ անվճար հատկացվել է պետական և համայնքային կազմակերպություններին, իսկ շուրջ 14500 հատը 3500 դրամով հատկացվել է տնտեսվարող սուբյեկտներին: Հատուկ այդ նպատակով բացված գանձապետական հաշվեհամարին առկա է 49,895.9 հազ. դրամ:
Ըստ այդմ, նույնականացման քարտ կարդացող սարքեր ձեռք բերելու համար ծախսված գումարի գրեթե 90 տոկոսը (61,095.9 հազ. դրամ) հետ է վերադարձվել ՀՀ պետական բյուջե (11,200.0 հազ. դրամը՝ որպես ավելացված արժեքի հարկ, իսկ 49,895.9 հազ.դրամը առկա է գանձապետական հաշվեհամարին): Այսինքն, պետական և համայնքային կազմակերպություններին շուրջ 5100 նույնականացման քարտ կարդացող սարքերով ապահովելու համար ծախսվել է շուրջ 6,200.0 հազ. դրամ:
1.1. Ընթացիկ իրավիճակը և խնդիրները

ՀՀ կառավարության 2013 թվականի փետրվարի 7-ի «Հայաստանի Հանրապետության 2012 թվականի դեկտեմբերի 20-Ի N 1616-Ն որոշման մեջ փոփոխություններ կատարելու և գումար հատկացնելու մասին» N 139-Ն որոշմամբ Հայաստանի Հանրապե​տության աշխատանքի և սոցիալական հարցերի նախարարության սոցիալական ապահո​վության պետական ծառայությանը 2013 թվականի առաջին եռամսյակում հատկացվել 90,580.0 հազ. դրամ՝ «Կենսաթոշակային համակարգի իրազեկման կենտրոն» հիմնադրամին որպես դրամաշնորհ տրամադրելու նպատակով՝ ևս 20000 հատ նույնականացման քարտ կարդացող սարքեր ձեռք բերելու համար:

Նույնականացման քարտ կարդացող սարքերը նախատեսվում է շահառուներին տրամադրել հիմնադրամի միջոցով, ինքնարժեքով՝ ինքնարժեքում հաշվառելով նաև հիմնադրամի կատարած ծախսերը:

Միաժամանակ, ՀՀ աշխատանքի և սոցիալական հարցերի նախա​րարին և ՀՀ ֆինանսների նախարարին տրվել է հանձնարարական՝ ՀՀ կառավարություն առաջարկություններ ներկայացնել նույնա​կա​նաց​ման քարտ կարդացող սարքերի մեկ միավորի ինքնարժեքի և նույնա​կա​նաց​ման քարտ կարդացող սարքերը շահառուներին տրամադրելու հետ կապված ծախսերը գոյացած միջոցներից հիմնադրամին փոխհատուցելու պայմանների ու կարգի վերաբերյալ:

Նույնականացման քարտ կարդացող սարքերի ձեռքբերման և բաշխման համար անհրաժեշտ միջոցների չափը կազմում է 80,894,9 հազ. դրամ (հաշվարկ հիմնավորումները կցվում են), որից.
1) նույնականացման քարտ կարդացող սարքերի ձեռքբերում (20000 հատ)՝ 57,795.78 հազ. դրամ,

2) ավելացված արժեքի հարկ (20%)՝ 11,559.2 հազ. դրամ,
3) այլ ծախսեր՝ 11,540.0 հազ. դրամ:

Հաշվի առնելով այն հանգամանքը, որ ավելացված արժեքի հարկը հետ է վերադարձվում ՀՀ պետական բյուջե, նույնականացման քարտ կարդացող սարքերի ձեռքբերման և բաշխման համար ՀՀ պետական բյուջեից կատարված փաստացի ծախսը կազմում է 69,335.78 հազ. դրամ:

1.2. Առկա խնդիրներին առաջադրվող լուծումները

Հաշվի առնելով վերոգրյալը՝ առաջարկվում է ընդունել ներկայացված նախագիծը:

2. Նախագծի կարգավորման առարկան

Ներկայացվող նախագծով առաջարկվում է սահմանել, որ.
1) նույնականացման քարտ կարդացող սարքերի ինքնարժեքը կազմում է 3500 դրամ (փաստացի կատարված ծախս (շուրջ 70,000.0 հազ. դրամ)/քանակ(20000 հատ)).

2) «Կենսաթոշակային համակարգի իրազեկման կենտրոն» հիմնադրամին որպես դրամաշնորհ տրամադրված 90,580.0 հազ. դրամ գումարից 9,685.1 հազ. դրամը, որպես մնացորդ, փոխանցվում է Հայաստանի Հանրապետության կառավարության 2013 թվականի հունվարի 16-ի N 31-Ն որոշման 13-րդ կետի համաձայն բացված գանձապետական հատուկ հաշվեհամարին (վերադարձվում է ՀՀ պետական բյուջե):
Միաժամանակ, ընդունվում է ի գիտություն, որ Հայաստանի Հանրապետության կառավարության 2013 թվականի փետրվարի 7-ի N 139-Ն որոշմամբ «Կենսաթոշակային համակարգի իրազեկման կենտրոն» հիմնադրամին որպես դրամաշնորհ տրամադրված 90,580.0 հազ. դրամ գումարից նույնականացման քարտ կարդացող սարքեր ձեռք բերելու և սարքերը կազմակերպություններին (շահառուներին) տրամադրելու ուղղությամբ կարող է ծախսվել առավելուգույնը 80,894,9 հազ. դրամ (թույլտվություն է տրվում «Կենսաթոշակային համակարգի իրազեկման կենտրոն» հիմնադրամին կատարել համապատասխան ծախսեր):

Առաջարկվում է նաև ուժը կորցրած ճանաչել Հայաստանի Հանրապետության կառավարության 2013 թվականի հունվարի 16-ի N 31-Ն որոշումը՝ հաշվի առնելով այն հանգամանքը, որ վերացել է այդ որոշման անհրաժեշտությունը (ավարտվել է որոշման հիման վրա նույնականացման քարտ կարդացող սարքերի բաշխման գործընթացը):
3. Ակնկալվող արդյունքը

Նախագիծն ընդունվելու դեպքում կկանոնակարգվի ՀՀ պետական բյուջեի միջոցների հաշվին ձեռք բերված սարքերի տրամադրումը շահառուներին:

ՏԵՂԵԿԱՆՔ
«Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումը մասնակի ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումը մասնակի ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունվելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:
Որոշումը ընդունվելու դեպքում Հայաստանի Հանրապետության կառավարության 2013 թվականի փետրվարի 7-ի N 139-Ն որոշմամբ «Կենսաթոշակային համակարգի իրազեկման կենտրոն» հիմնադրամին որպես դրամաշնորհ տրամադրված 90,580.0 հազ. դրամ գումարը ամբողջությամբ վերադարձվելու է ՀՀ պետական բյուջե՝

1) 9,685.1 հազ. դրամ՝ որպես մնացորդ գանձապետական հաշվին փոխանցելու միջոցով,
2) 70,000.0 հազ. դրամ՝ նույնականացման քարտ կարդացող սարքերը կազմակերպություններին տրամադրելուց (ինքնարժեքով վաճառելուց) հետո,
3) 11,559.2 հազ. դրամ՝ որպես ավելացված արժեքի հարկ (20%): 
ՏԵՂԵԿԱՆՔ
«Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումը մասնակի ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերի ընդունման անհրաժեշտության մասին
«Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումը մասնակի ուժը կորցրած ճանաչելու մասին» Հայաստանի Հանրապետության կառավարության որոշման նախագիծն ընդունելու դեպքում այլ իրավական ակտերի ընդունման անհրաժեշտության չկա:

ՏԵՂԵԿԱՆՔ

«Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումը մասնակի ուժը կորցրած ճանաչելու մասին» ՀՀ կառավարության որոշման նախագծի վերաբերյալ կատարված առարկությունների և առաջարկությունների վերաբերյալ

	Առարկության, առաջարկության հեղինակը, ամսաթիվը, համարը
	Առարկության, առաջարկության  բովանդակությունը
	Եզրակացու-թյուն
	Կատարված

փոփոխությ-ունները

	ՀՀ ֆինանսների նախարարություն

03.04.2013թ. 

N 1/12.4Լ/4315-13
	Ուսումնասիրելով Ձեր 02.04.2013թ. N ԱԱ/ՍՍ/2430-13 գրությունը` «Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ, հայտնում ենք հետևյալը.

· Առաջարկում ենք Նախագծի 2-րդ մասում առավելագույնը 80,894,936 հազ. դրամ բառերից հետո լրացնել ` ներառյալ Հայաստանի Հանրապետության պետական բյուջե վճարման ենթակա 11,559.156 հազ. դրամ ավելացված արժեքի հարկը բառերը` միաժամանակ Նախագծի ողջ տեքստում 80,894,936 հազ. դրամ բառերը փոխարինելով 80,894.936 հազ. դրամ բառերով.
	Ընդունվել է:
	Նախագիծը խմբագրվել է:

	
	· Նախագծի տեղեկանք-հիմնավորման 1.1 մասի 2-րդ պարբերությունում հաշվի առնելով նաև բառերն առաջարկում ենք հանել:


	Ընդունվել է:
	Տեղեկանք-հիմնավորումը խմբագրվել է:

	ՀՀ արդարադատության նախարարություն

15.04.2013թ. 

N 01/2044-13
	1.  Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3.  Նախագծում իրավական այլ ակտերի նորմերի անհարկի կրկնություններ առկա չեն:


4. Իրավական ակտում համապատասխան փոփոխություն կատարելու անհրաժեշտությունն առկա է:
5.  Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	7.    Օրենսդրական տեխնիկայի կանոնները մասամբ պահպանված չեն: Այսպես`

1)    նախագծի 1-ին կետի 3-րդ ենթակետն անհրաժեշտ է խմբագրել, քանի որ հիշյալ ենթակետում Հայաստանի Հանրապետության կառավարության 2013 թվականի փետրվարի 7-ի թիվ 139-Ն որոշման անվանումը կրկնվում է: Այդ առումով նշված ենթակետում անհրաժեշտ է օգտագործել «հիշյալ որոշման 3-րդ կետով» արտահայտությունը: Նշված առաջարկությունը բխում է «Իրավական ակտերի մասին» ՀՀ օրենքի 36-րդ հոդվածի պահանջներից:   

8.  Նախագիծն անհրաժեշտ է համապատասխանեցնել սույն եզրակացության 7-րդ կետին: 
	Ընդունվել է:
	Նախագծի 1-ին կետի 3-րդ ենթակետը խմբագրվել է:

	ՀՀ ֆինանսների նախարարություն

(ստացվել է աշխատանքային կարգով)
	Տեղեկանք
Նախարարական սոցիալական կոմիտեի 18.04.2013թ. նիստի օրակարգի Նույնականացման քարտ կարդացող սարքերը բաշխելու և
Հայաստանի Հանրապետության կառավարության 2013 թվականի հունվարի 16-ի N 31-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
Նախարարական սոցիալական կոմիտեի 2013 թվականի ապրիլի 18-ի նիստի օրակարգի Նույնականացման քարտ կարդացող սարքերը բաշխելու և Հայաստանի Հանրապետության կառավարության 2013 թվականի հունվարի 16-ի N 31-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
	
	

	
	Առաջնորդվելով բյուջետային համակարգում որդեգրված հիմնական մոտեցումներով` առաջարկում ենք.

· Նախագծի 1-ին կետում նշված «9,685,064» թիվը փոխարինել  «9,685.1» թվով: 

· Նախագծի 2-րդ  կետում  նշված «80,894,936» թիվը փոխարինել «80,894.9» թվով և «11,559.156» թիվը փոխարինել «11,559.2»  թվով:
	Ընդունվել է:
	Նախագիծը խմբագրվել է:

	
	Հաշվի առնելով այն հանգամանքը, որ ՀՀ կառավարության 2013 թվականի հունվարի 16-ի N 31-Ն որոշման 13-րդ կետով տրված հանձնարարականի հիման վրա է բացվել Նախագծի 1-ին կետի 2-րդ և 3-րդ ենթակետերում նշված փոխանցումներն ընդունող գանձապետական հատուկ հաշիվը, անհրաժեշտ ենք համարում Նախագծի 3-րդ կետում կատարել լրացում և նշել, որ ՀՀ կառավարության 2013 թվականի հունվարի 16-ի N 31-Ն որոշման 13-րդ կետով տրված հանձնարարականի հիման վրա բացված գանձապետական հատուկ հաշվեհամարը շարունակում է գործել, մինչև Հայաստանի Հանրապետության աշխատանքի և սոցիալական հարցերի նախարարության առաջարկության հիման վրա ՀՀ կառավարության կողմից կտրվի հանձնարարական` տվյալ հաշվեհամարը փակելու վերաբերյալ:
	Ընդունվել է:
	Նիստի քննարկմանը ներկայացված տարբերակում ՀՀ կառավարության 2013 թվականի հունվարի 16-ի N 31-Ն որոշման 13-րդ կետը ուժը կորցրած չի ճանաչվում:








